
	క.	
ఉరగంబు మహాకీడ(?)

య్యురగముకంటెను ఖలాత్ముఁ డుగ్రుం డట్లా

యురగము మంత్రౌషధముల

విరియునుఁ గొండీనిమాట విరియక పెరుగున్.

	క.	
మునులకును రూపు తాలిమి

వనితలకుఁ పతి ప్రియంబు వరరూపుగళ

స్వనమె పికములకు రూపము

కొనఁటికి రూపంబు విద్యగుణమైయుండున్.

	క.	
తొడవులకుఁ జీరముఖ్యము

పడతికి ముఖ్యంబు గుబ్బపాలిండ్లు మహిన్

వడువునకు విద్య ముఖ్యము

కుడుపునకు ఘృతంబు ముఖ్యగుణమై యమరున్.

	క.	
బలరహితు బలము నరపతి

జలములె మీలకును బలము చదలు బలంబౌ

పులుఁగులకు రోదనంబే

బలమగు బాలురకు సర్వభాషలయందున్.

	క.	
కరటికిని వేయిచేతులు

హరికిఁ బదియు బండి కైదుహస్తంబులు దు

ష్పురుషుఁతన దూరముననే

పరిహరణీయుండు మిగులబాంధవుఁడైనన్.

	క.	
ఉపకారి కాఁగవలవదు

రిపునకుఁ దదమాత్యవరు వరించి యభీష్టా

ద్యుపకృతు లతనికిఁ జేయుచు

నృపు లాతనివలనఁ గార్యనిర్ణయము దగున్.

